
Inatsisartut suleriaasianni § 37 naapertorlugu Naalakkersuisunut imaattunik apeqqute-

qarpunga: 

 

1. Ullumikkut nuna tamakkerlugu umatsiaarasortuni aammalu 6 meter 

sinnilinniik 29 fods tikillugu saarullinniarnermi pisassiisarnermi 

ilisimatuussutsikkut suut tunnavigineqartarpat? 

2. Sinerissap qanittuani tamakkiissumik saarullinniarnermi pisassiisarnermi 

suut tunngavigineqartarpat? 

3. Bundgarnersorluni saarullinniarnermi ullormut pisat qaavisigut 

bundgarniniik avammut aniseqqinneqartartut ilisimaneqarpat? 

4. Umiatsiaararsorluni bundgarniniik aniseqqinneqartartuni angissutsit 

assigiinngitsut ilisimaneqarpat? 

5. Umiatsiaaqqani 6 meter sinnilinniik qummut 29 fods tikillugu 

bundgarnersorluni aniseqqinneqartuni angissutsit assigiinngitsut 

ilisimaneqarpat? 

6. Saarullinnik pisassiisarnermi tunngavigineqarsinnaasut 

katersorneqarsimappata, aalisartut aalisarnerminni periuserisaat, 

pingaartitaat, allallu ilisimaneqarpat? 

7. Qaassusersorluni saarullinniarnermi qassutit nigartaat pissutaallutik 

mikisut napitsinneqarsinnaannginneri tunngavilersuutigineqarpa? 

(Inatsisartuni ilaasortaq Hans Aronsen, Inuit Ataqatigiit) 

Tunngavingisakka: 

Nammineq aamma Bundgarnersorlunga saarulliartuuvunga, ilisimasakkalu 

tunngavingalugit qulaani apeqqutikka suliaraakka, umiatsiaaqqamik saarullinniat 

sinerissami amerlanerpaat attaveqarfigisuuvakka apeqqutillu qulaaniittut aamma 

oqallisigilluartarlutigit. 

Taamaattumik aalisartut tusaajumaneqanngitsutut misigisimanerat 

paasinartortalerujussuuvoq. 

Ullumikkut bundgarnini saarullinniarnermi qalut atorlugit saarullinnik angallammut 

qalluisarneq atorneerutingajassimavoq, saarulliillu anginerit pilertornerusumik 

assaannarmik qallorneqartalernikuullutik. 

Aamma saarulliit angissutit assigiinngitsut piujuaannartitsineq pingaartillugu uumatillugit 

silaannarmillu najuussitinnagit bungarniniik aniatittalernikuupput. 



Ullumikkut agguaqatigiisillugu bundgarniniik qaqinneqartunit uniuuppallaanngitsumik 

uumatillugit annateqqinneqartartut 85 – 90% missarluinnaaniipput. 

Taakkunanilu mikisut amerlanerusartut suffisussallu suli pinngorartuartut aalisartuniik 

ilisimaneqarlutik. 

2016-mi saarullittarineqartut tunitsivinnulluunniit tunineqartut 34.500tons missaaniittut 

tassaapput Bungarninut pulasortat 10 – 15%-iinnaat.  

Apeqquteqaat ullut suliffiit qulit qaangiutinnagit akineqarnissaa kissaatiginarpoq. 


